
57Íslensk starfaflokkun

7 Iðnaðarmenn og sérhæft iðnverkafólk
Iðnaðarmenn og sérhæft iðnverkafólk og aðrir við skyld störf hagnýta sérþekkingu sína og kunnáttu á sviði námavinnslu
og byggingariðnaðar, móta málma, reisa mannvirki úr málmum, stilla vélaverkfæri eða smíða, setja saman, halda við
og gera við vélar, tæki eða verkfæri, vinna við prentsmíð, auk þess að verka eða vinna matvæli, textílvörur eða hluti úr
viði, málmi eða öðrum efnum, þ.m.t. handíðavörur.
Vinnan er unnin í höndum og með handknúnum verkfærum og öðrum tækjum sem eru notuð til að draga úr líkamlegu
erfiði og stytta tíma sem tekur að framkvæma tiltekin verkefni, auk þess að gera vöruna betri. Verkefnin krefjast
þekkingar starfsmannsins á öllum stigum framleiðsluferlisins, á efnum og tækjum, sem notuð eru, og eðli og hlutverki
lokaafurðarinnar. Fyrir flest störf í þessum bálki er krafist kunnáttu skv. öðru kunnáttustigi ÍSTARF 95.
Verkefni í þessum bálki felast venjulega í: að nema og vinna föst steinefni úr jörðu; að reisa, halda við og gera við
byggingar og önnur mannvirki; að steypa, logsjóða og móta málma; að setja upp og reisa stór mannvirki úr málmi,
kláfa og svipaðan búnað; að setja saman vélar, verkfæri, tækjabúnað og aðra hluti úr málmum; að stilla vélar fyrir
vélgæslumenn eða stilla og stjórna ýmsum smíðavélum; að smíða, halda við og gera við iðnaðarvélar, þ.m.t. hreyfla og
ökutæki, rafmagns- og rafeindatæki og annan búnað; að smíða fíntæki, skartgripi og aðra hluti úr eðalmálmum, muni
til heimilis, leir- og glermuni og þess háttar muni; að framleiða handíðavörur; að vinna við prentsmíð; að verka og
framleiða matvæli og ýmsa hluti úr tré, textílum, leðri og svipuðum efnum. Verkstjórn annarra starfsmanna getur falist
í starfssviðinu.

Athugasemd
Krefjist verkefnin fremur reynslu og þekkingar á vélakostinum sem stjórnað er, eða gætt, en þekkingar á afurðum og
framleiðsluferli skal flokka störfin í bálk 8 Véla- og vélgæslufólk,.
Séu verkefnin einföld og einhæf, felast einkum í notkun einfaldra handverkfæra, útheimtir líkamlegt erfiði en krefjast lítillar
eða engrar starfsreynslu og skilnings á vinnunni og takmarkaðs frumkvæðis eða sjálfstæðs mats skal flokka störfin í bálk 9
Ósérhæft starfsfólk,.

71 Náma- og byggingarmenn
Náma- og byggingarmenn nema úr jörðu og vinna föst steinefni úr námum neðanjarðar eða ofan, móta og slípa stein
til bygginga og annars, eða byggja, halda við og annast viðgerðir á byggingum og öðrum mannvirkjum.
Vinnan er unnin í höndum og með handknúnum verkfærum og öðrum tækjum sem eru notuð til að draga úr líkamlegu
erfiði og stytta tíma sem tekur að framkvæma tiltekin verkefni, auk þess að bæta vörugæðin. Verkefnin krefjast þekkingar
á öllum stigum framleiðsluferlisins, á efnum og tækjum sem notuð eru og eðli og hlutverki lokaafurðarinnar.
Verkefni í þessari deild felast venjulega í: að nema úr jörðu og vinna föst steinefni úr námum neðan- eða ofanjarðar eða
úr steintökum; að saga og móta stein til bygginga og annars; að reisa, halda við og gera við byggingar og önnur
mannvirki; að mála byggingar og önnur mannvirki og ýmsar framleiðsluvörur, s.s. ökutæki, eða þekja veggi innanhúss
með veggfóðri eða öðrum efnum; að hreinsa skorsteina og útveggi bygginga og annarra mannvirkja. Verkstjórn annarra
starfsmanna getur falist í starfssviðinu.

711 Námamenn, sprengisérfræðingar og steinsmiðir
Námamenn, sprengisérfræðingar og steinsmiðir nema steinefni úr námum neðanjarðar eða á yfirborði, sjá um sprengiefni
og sprengingar eða móta hleðslusteina í byggingar eða til annarrar notkunar.
Verkefnin felast venjulega í: að nema föst steinefni úr námum neðan- eða ofanjarðar eða steintökum; að hlaða og
sprengja sprengihleðslur í námum, grjótnámum, byggingarstöðum og öðrum stöðum; að saga og höggva stein til
bygginga og annarra hluta. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7111 Námamenn
Námamaður

7112 Sprengisérfræðingar
Sprengisérfræðingur

7113 Steinsmiðir, steinhöggvarar og steinslíparar
Hellulagningarmaður, legsteinasmiður, sandblásari í stein, steinslípari, steinsmiður

712 Byggingarsmiðir
Byggingarsmiðir og aðrir við skyld störf reisa, viðhalda og gera við grunna, veggi og aðra aðalhluta bygginga og
annarra mannvirkja, bæði að utan og innan.
Verkefnin felast venjulega í: að reisa og gera við hús og önnur mannvirki með aldagömlum byggingaraðferðum úr
efnum s.s. torfi og grjóti; að reisa og gera við undirstöður, veggi og mannvirki úr múrsteinum, steini og svipuðum
efnum; að reisa burðargrindur og mannvirki úr járnbundinni steinsteypu og pússa steypta veggi; að reisa og gera við
ýmsar gerðir timburbygginga og innréttinga; að sinna ýmsum byggingar- og viðhaldsstörfum við mannvirki. Verk-

stjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7121 Torfhleðslumenn
Torfhleðslumaður

7122 Múr- og steinhleðslumenn
Múrhleðslumaður

7123 Húsasmiðir
Glerísetningarmaður, húsasmiður, húsasmíðanemi, járnamaður við húsbyggingar, steypueiningasmiður,
trésmiður við húsbyggingar, verkamaður við húsasmíðar

7124 Trésmiðir
Bátasmiður, leiktjaldasmiður, mótasmiður (tré), reiðasmiður, skipasmiður (tré), trébátasmiður, trésmíðameistari,
trésmiður við parketlögn, trésmiður við uppsetningu innréttinga.

7129 Byggingarsmiðir ófl.a.

713 Byggingarmenn við frágang
Byggingarmenn við frágang og skyld störf þekja, setja upp, gera við og viðhalda þökum, gólfum, veggjum, einangrun,
gleri í gluggum eða annarri umgerð, svo og pípulögn og rafkerfi í byggingum og öðrum mannvirkjum.
Verkefnin felast venjulega í: að þekja þakgrindur með einni eða fleiri gerðum efnis; að leggja parket og aðrar gerðir
gólfefna eða klæða gólf og veggi með flísum eða mósaík; að leggja gifs á veggi og loft; að leggja einangrunarefni á
veggi, gólf og loft; að skera, móta og leggja gler í glugga og önnur op; að setja upp pípulagnir og rörakerfi; að setja upp
raflagnir og svipaðan búnað. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7131 Þaklagningarmenn
Þaklagningarmaður

7132 Dúk- og teppalagningarmenn
Dúklagningarmaður, flísalagningarmaður, teppalagningarmaður

7133 Múrarar
Flísalagningarmaður, mósaíkleggjari, múrari við fínpússun, múrari við gifshúðun, múrari við flísalögn,
terrazzólagningarmaður

7136 Pípulagningarmenn
Pípulagningarmaður, rörlagningarmaður

7137 Rafvirkjar
Rafiðnaðarmaður, rafvirki

714 Málarar og byggingarþvottamenn
Málarar, byggingarþvottamenn og aðrir við skyld störf undirbúa yfirborð, bera málningu og önnur slík efni á byggingar
og önnur mannvirki, ökutæki, eða ýmsa framleiðslu, þekja veggi innanhúss og loft með veggfóðri, hreinsa reykháfa og
ytra byrði bygginga og annarra mannvirkja.
Verkefnin felast venjulega í: að undirbúa yfirborð fyrir málningu og svipuð efni og mála byggingar og önnur mannvirki;
að mála eða lakka ökutæki eða ýmsa framleiðsluvöru, oft með handúðunartækjum; að þekja innveggi og loft með
veggfóðri, silki eða öðrum efnum; að hreinsa reykháfa; að hreinsa ytra byrði bygginga og annarra mannvirkja. Verk-
stjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7141 Málarar og dúk- og veggfóðrarar
Málari,  húsamálari, málarameistari, veggfóðrari,

7142 Iðn- og bílamálarar
Bílamálari,  iðnmálari, vélamálari

7143 Byggingarþvottamenn
Sandblásari (hús), sandblástursmaður, sótari

72 Málm- og vélsmiðir
Málm- og vélsmiðir og aðrir við skyld störf móta, logsjóða, eldsjóða og nota aðrar aðferðir til að móta málm, reisa,
halda við og gera við stór mannvirki úr málmi, stilla smíðavélar og setja saman, halda við og gera við vélakost, þ.m.t.
hreyfla, ökutæki, rafmagns- og rafeindatæki eða smíða verkfæri og margvíslega hluti úr öðrum málmum en eðalmálmum.
Vinnan er unnin í höndum og með handknúnum verkfærum og öðrum tækjum sem eru notuð til að draga úr líkamlegu
erfiði og stytta tíma sem tekur að framkvæma tiltekin verkefni, auk þess að gera vöruna betri. Verkefnin krefjast
þekkingar á öllum stigum framleiðsluferlisins, á efnum og tækjum sem notuð eru og eðli og hlutverki lokaafurðarinnar.
Verkefni í þessari deild felast venjulega í: að smíða mót og kjarna fyrir málmsteypu; að steypa, logsjóða og móta
málma; að setja upp, reisa, halda við og gera við stór mannvirki úr málmum, kláfa og svipaðan búnað; að eldsjóða og
móta stál og aðra málma en eðalmálma til að smíða og gera við vélar, tæki, tækjabúnað og aðra hluti; að stilla smíðavélar
fyrir vélgæslumenn eða stilla og stjórna smíðavélum; að setja saman, halda við og gera við vélar til iðnaðar, þ.m.t.
hreyfla og ökutæki, rafmagns- og rafeindatæki og annan búnað. Verkstjórn annarra starfsmanna getur falist í starfs-
sviðinu.

721 Málmsmiðir, logsuðumenn, plötusmiðir og stálsmiðir
Málmsmiðir, logsuðumenn, plötusmiðir, stálsmiðir og aðrir við skyld störf gera mót fyrir málmsteypu, sjóða og skera
málmhluti, framleiða og gera við hluti úr plötumálmi, setja upp, reisa, viðhalda og gera við stór mannvirki úr málmi,
blakkir, kláfa og slíkan búnað eða stunda svipuð störf við köfun.
Verkefnin felast venjulega í: að smíða mót og kjarna fyrir málmsteypu; að steypa, logsjóða og móta málmhluti; að
smíða og gera við hluti úr plötumálmi, s.s. stálplötum, kopar, tini og messing; að setja upp, reisa, viðhalda og gera við
mannvirki úr málmum, svo og blakkir, kláfa og annan slíkan útbúnað; að gegna svipuðum störfum neðansjávar.
Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7211 Málmsteypumenn og mótasmiðir
Járnsteypumaður, kjarnasmiður, málmsmiður, málmsteypumaður, mótasmiður (málmur)

7212 Logsuðu- og logskurðarmenn
Logskurðarmaður, logsuðumaður, rafsuðumaður

7213 Plötusmiðir
Bifreiðasmiður, bifreiðasmíðanemi, bílaréttingamaður, blikksmiður, eirsmiður, ketilsmiður, plötusmiður,
stáltunnusmiðu

7214 Stálvirkjasmiðir
Brúarsmiður við stálvirkjabrýr, skipasmiður (plastbátar), skipasmiður (stálskip), stálvirki

7215 Vírsplæsingarmenn
Brúarsmiður við hengibrýr, uppsetningarmaður á skíðalyftum, tógsplæsingarmaður, vírsplæsingarmaður

7216 Kafarar
Björgunarkafari, kafari við skipaviðgerðir, kafari við mannvirkjagerð

722 Járnsmiðir og vélsmiðir
Járnsmiðir, vélsmiðir og aðrir við skyld störf hamra og móta járn, stál eða aðra málma úr blokkum, stöngum og
hleifum til að smíða og gera við ýmis verkfæri, tæki og aðra hluti, stjórna rennibekkjum, og slípa og skerpa ýmsa
málmhluti.
Verkefnin felast venjulega í: að hamra og móta járn, stál og aðra málma til að smíða og gera við ýmis verkfæri,
tækjabúnað og aðra hluti; að stilla vélar fyrir vélgæslumenn eða stilla og stjórna ýmsum smíðavélum sem krefjast
nákvæmnisvinnu; að slípa og skerpa málmyfirborð og verkfæri. Verkstjórn annarra starfsmanna getur falist í starfs-
sviðinu.
Störf í þessum klasa eru flokkuð í eftirfarandi starfaflokka:

7221 Járnsmiðir og eldsmiðir
Eldsmiður, járnsmiður, skeifusmiður

7222 Verkfærasmiðir
Byssusmiður, lásasmiður, verkfærasmiður

7223 Rennismiðir
Málmleikfangasmiður, rennismiður, smíðavélasmiður

7224 Skerpingarmenn
Málmslípari, skerpingarmaður

723 Vélvirkjar
Vélvirkjar setja saman og stilla, setja upp, viðhalda og gera við vélar, ökutæki, vélar í landbúnaði eða iðnaði og
vélbúnað.
Verkefnin felast venjulega í: að setja saman og stilla, setja upp, halda við og gera við vélar, ökutæki, landbúnaðar- eða
iðnaðarvélar og vélbúnað. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7231 Bifvélavirkjar
Bifvélavirki

7232 Flugvirkjar
Flugvélasmiður, flugvirki, vélvirki (flugvélar)

7233 Iðn- og landbúnaðarvélvirkjar
Iðnvélvirki, smyrjari, vélamaður á báti, vélamaður á skipi, vélvirki við framleiðsluvélar, vélvirki við
landbúnaðarvélar, vélvirki við þungavinnuvélar, vélavörður

724 Rafvéla- og rafeindavirkjar
Rafvéla- og rafeindavirkjar setja saman, stilla, setja upp og gera við rafvélar og rafeindatæki, s.s. tölvuvélbúnað,
hljóð- og kvikmyndatæki og fjarskiptakerfi, og setja saman, leggja og gera við raflínur, símalínur og kapla.
Verkefnin felast venjulega í: að setja saman, stilla og gera við rafvélar og raftæki; að setja upp, stilla, þjónusta og gera
við tölvuvélbúnað og önnur rafeindatæki; að þjónusta og gera við útvarps-, sjónvarps- og hljómtæki; að setja upp,
þjónusta og gera við fjarskipta- og símabúnað; að setja upp og gera við raflínur og skeyta saman kapla. Verkstjórn
annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7241 Rafvélavirkjar
Rafvélavirki, rafvirki við vélar, skrifvélavirki

7242 Rafeindavirkjar
Rafeindavirki við samsetningu, rafeindavirki við stillingar, rafeindavirki við stýribúnað og tölvur,
rafvirkjameistari, ratsjárviðgerðamaður, radíóvirki, sjónvarpsvirki, skoðunarmaður rafeindabúnaðar,
útvarpsvirki

7244 Símvirkjar
Rafvirki við símvirkjun, símvirki

7245 Línuvirkjar
Línumaður við raflínur, línumaður við símalínur, línuvirki, símsmíðameistari, símsmiður

73 Fíntækjasmiðir, handíðafólk og bókagerðarmenn
Fíntækjasmiðir, handíðafólk og bókagerðarmenn og aðrir við skyld störf smíða og gera við nákvæmnistæki, hljóðfæri,
ýmsa hluti s.s. skartgripi, muni úr eðalmálmum, leir-, postulíns- og glermuni, sem og handunna gripi úr tré eða
vefnaði, leðri eða skyldum efnum eða vinna við prentun og bókband.
Vinnan er unnin í höndum og með handknúnum verkfærum og öðrum tækjum sem eru notuð til að draga úr líkamlegu
erfiði og stytta tímann sem tekur að framkvæma tiltekin verk, auk þess að gera vöruna betri. Verkefnin krefjast þekkingar
á öllum stigum framleiðsluferlisins, á efnum og tækjum, sem notuð eru, og eðli og hlutverki lokaafurðarinnar.
Verkefni í þessari deild felast venjulega í: að smíða og gera við siglingatæki, veðurmælingatæki, mynda- og sjóntæki
og önnur nákvæmnistæki og búnað; að smíða og gera við hljóðfæri; að smíða skartgripi og muni úr eðalmálmum; að
búa til leir-, postulíns- og glermuni; að mála og skreyta ýmsa hluti; að framleiða handunna muni úr tré, vefnaði, leðri
og skyldum efnum; að vinna við ýmis prentsmíða og bókbandsstörf. Verkstjórn annarra starfsmanna getur falist í
starfssviðinu.

731 Fíntækja- og skartgripasmiðir
Fíntækja- og skartgripasmiðir smíða, stilla og gera við nákvæmnistæki og hljóðfæri, slípa demanta og smíða hluti úr
eðalmálmum.
Verkefnin felast venjulega í: að smíða og gera við úr, klukkur, siglingatæki, veðurathugunartæki, myndavélar,
skurðlækningatæki, tannlæknatæki, bæklunarlækningatæki og önnur nákvæmnistæki og vélar; að smíða og gera við
hljóðfæri; að skera og leggja gimsteina og smíða og gera við skartgripi og gripi úr eðalmálmum. Verkstjórn annarra

starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7311 Fíntækjasmiðir
Áhaldasmiður, gervilimasmiður, lækningatækjasmiður, myndavélasmiður, mælitækjasmiður,
siglingatækjasmiður, sjóntækjasmiður, stoðtækjasmiður, tannsmiður, úrsmiður

7312 Hljóðfærasmiðir og hljóðfærastillingarmenn
Hljóðfærasmiður, hljóðfærastillingamaður, píanóviðgerðarmaður

7313 Skartgripasmiðir
Demantsskeri, gimsteinasmiður, gullsmiður, leturgrafari, silfursmiður, skartgripasmiður

732 Leirkera- og glersmiðir
Leirkera- og glersmiðir og aðrir við skyld störf búa til múrsteina, flísar, leirker, postulíns- og glermuni, grafa og æta
skraut á glervörur og mála eða skreyta gler, leirlistarmuni og skylda hluti og skilti.
Verkefnin felast venjulega í: að búa til hverfistein, leirker, postulínsmuni, múrsteina og flísar; að búa til glerhluti; að
grafa og æta mynstur á glermuni; að skreyta gler- og leirmuni; að skreyta ýmsa muni með málningu og skyldum efnum
eða setja letur og skreytingar á skilti. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7321 Leirkerasmiðir
Hverfisteinssmiður, leirkerasmiður, leirmótasmiður, leirsmiður, sandblásari í leir

7322 Glergerðarmenn, gler skurðarmenn og glerslíparar
Glerblásari, glergerðarmaður, glerskurðarmaður, glerslípari, sjónglerjaslípari

7323 Glergrafarar og glerskreytingarfólk
Glergrafari, glerskreytingarmaður, kristalskeri, sandblásari í gler

7324 Gler- og leirmálarar
Postulínsmálari, skiltagerðarmaður, skiltamálari, skreytilistarmaður, smeltigerðarmaður

733 Handíðafólk með tré, vefnað, leður og skyld efni
Handíðafólk sem vinnur með tré, vefnað, leður og skyld efni beitir aldagömlum vinnuaðferðum við framleiðslu á
ýmsum hlutum til einka- eða heimilisnota, svo og til skrauts.
Verkefnin felast venjulega í: að verka við, strá, spanskreyr, reyr, bein, stein, skeljar og önnur efni; að skera út, móta,
setja saman, mála og skreyta ýmsa hluti; að vefa, prjóna, sauma út og knipla; að framleiða skófatnað með hefðbundnum
aðferðum; að framleiða töskur, belti og aðra fylgihluti. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7331 Handíðafólk með tré og skyld efni
Handíðamaður (tré og skyld efni), tréskurðarmaður

7332 Handíðafólk með vefnað, leður og skyld efni
Handíðamaður við handprjón, handíðamaður við kertagerð, handíðamaður við listvefnað, handíðamaður (leður
og skyld efni), prjónakona við handprjón, teppavefari við handvefnað

734 Bókagerðarmenn
Bókagerðarmenn og aðrir við skyld störf setja og brjóta um prentsátur í höndum eða með tölvu eða aðrar vélar í gegnum
lyklaborð, gera prentplötur eftir prentsátri eða eftirmynd af prentsátri sem brotið hefur verið um með vélrænum hætti,
grafa á ljósprentunarstein, prentplötur og valsa, búa til og prenta með silkineti, prenta á pappír og önnur efni eða binda
inn og ganga frá bókum.
Verkefnin felast venjulega í: að setja og brjóta um prentsátur eða pappír í höndum eða með innslætti á lyklaborð eða
önnur tæki; að búa til prentplötur eftir prentsátri; að grafa á litógrafíska steina, prentplötur, valsa, stimpla og mót; að
búa til og prenta með silkiskjám; að prenta á pappír og önnur efni; að binda inn bækur og ganga frá prentgripum.
Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7341 Prentarar og setjarar
Línusteypari, prentari við hæðarprentun, prentari við offsetprentun, prentsmiður, prenttæknir, setjari,
skeytingarmaður, textaritari við setningu, umbrotsmaður, vélsetjari

7343 Prentmyndasmiðir
Plötugerðarmaður, prentmyndasmiður, stimplagerðarmaður

7344 Prentljósmyndarar
Filmuskeytingarmaður, framköllunarmaður, prentljósmyndari

7345 Bókbindarar
Aðstoðarmaður við handband, bókbindari, handritaviðgerðarmaður

7346 Silkiprentarar
Prentari við flexóprentun, prentari við sáldprentun, prentari við silkiprentun, stensilgerðarmaður

74 Aðrir iðnaðarmenn og sérhæft iðnverkafólk
Aðrir iðnaðarmenn og sérhæft iðnverkafólk frumvinnur landbúnaðarafurðir og sjávarfang til framleiðslu matvæla og
annars varnings, framleiðir og annast viðgerðir á vörum úr tré, ofnum dúkum, loðskinni, leðri eða öðrum efnum.
Vinnan er unnin í höndum og með handknúnum verkfærum og öðrum tækjum sem eru notuð til að draga úr líkamlegu
erfiði og stytta tíma sem tekur að framkvæma tiltekin verkefni, auk þess að gera vöruna betri. Verkefnin krefjast
þekkingar á öllum stigum framleiðsluferlisins, á efnum og tækjum, sem notuð eru, og eðli og hlutverki lokaafurðarinnar.
Verkefni í þessari deild felast venjulega í: að verka og framleiða matvæli úr kjöti, fiski, korni, ávöxtum, grænmeti og
öðrum slíkum hráefnum, svo og að vinna tóbaksafurðir úr tóbaki; að smakka og dæma matvæli og drykki; að verka og
vinna úr náttúrulegum trefjum, skinnum og húðum; að smíða og gera við húsgögn og aðra tréhluti; að búa til, sauma
og gera við textílvörur, fatnað, hatta, skó og annað slíkt. Verkstjórn annarra starfsmanna getur falist í starfssviðinu.

741 Sérhæft starfsfólk í matvælaiðnaði
Sérhæft starfsfólk í matvælaiðnaði og aðrir við skyld störf vinna við slátrun, framleiða matvörur úr sláturdýrum,
sjávarfangi og öðrum hráefnum handa mönnum og skepnum, baka margvísleg brauð, kökur og annað kornmeti, verka
og leggja niður ávexti, grænmeti og skylda matvöru, smakka og dæma ýmsa matvörur og drykki, eða verka tóbak og
framleiða tóbaksvörur.
Verkefnin felast venjulega í: að slátra dýrum, þ.m.t. fiski; að verka og vinna matvæli úr kjöti og fiski og skyldum
matvælum; að baka hvers kyns brauð, kökur og annað kornmeti; að verka og leggja niður ávexti, grænmeti og skyld
matvæli, smakka og dæma ýmsar matvörur og drykki; að verka tóbak og framleiða tóbaksvörur. Verkstjórn annarra
starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7411 Sérhæft starfsfólk í kjötiðnaði
Hvalskurðarmaður, kjötiðnaðarmaður, pylsugerðarmaður, sérhæfur starfsmaður í kjötvinnslu, sérhæfur
starfsmaður í sláturhúsi, slátrari

7412 Bakarar og sælgætisgerðarmenn
Bakari, sælgætisgerðarmaður, pitsubakari

7413 Mjólkurfræðingar
Mjólkurfræðingur, ostagerðarmaður

7414 Sérhæft starfsfólk við niðursuðu ávaxta, grænmetis o.þ.h.
Niðurlagningarmaður, niðursuðumaður, sérhæfur starfsmaður við niðurlagningu ávaxta, sérhæfur starfsmaður
við niðurlagningu grænmetis, sérhæfur starfsmaður við niðursuðu ávaxta, sérhæfur starfsmaður við niðursuðu
grænmetis

7415 Mat- og vínsmakkarar
Smakkari á matvælum, vínsmakkari

7416 Tóbaksgerðarmenn
Tóbaksgerðarmaður

7419 Sérhæft starfsfólk við fiskvinnslu
Fiskiðnaðarmaður, fiskmatsmaður, fiskreykingarmaður, fisksali, fisktæknir, gæðaeftirlitsmaður við fiskverkun,
gæðaeftirlitsmaður við framleiðslulínu í frystihúsi, handflakari, pæklari, ragari, saltari, sérhæfur
fiskvinnslumaður, sérhæfur fiskvinnslumaður við síldarsöltun, sérhæfur fiskvinnslumaður við rækjuvinnslu,
sérhæfur fiskvinnslumaður við niðursuðu sjávarrétta, síldarstúlka

742 Timburverkendur og húsgagnasmiðir
Timburverkendur, húsgagnasmiðir og aðrir við skyld störf verka timbur og trévörur, smíða og gera við tréhúsgögn,
viðarinnréttingar, mót og líkön úr tré með aðstoð tækja og timburvinnsluvéla; að stilla eða stýra timburvinnsluvélum,
búa til húsgögn og annað úr reyr o.þ.h. og skreyta og gera við hluti úr viði og viðarhluta í annan varning.
Verkefnin felast venjulega í: að þurrka og verja við; að smíða, skreyta og gera við húsgögn úr viði; að smíða, skreyta
og gera við ökutæki, líkön, mót og hvers kyns aðra hluti s.s. pípur, skíði, skó, eða íþróttavörur úr viði eða hluta til
þeirra; að stilla eða stjórna viðarvélum s.s. vélsögum, útskurðarvélum og rennibekkjum; að flétta húsgögn, körfur og
svipaða hluti úr reyr, eða búa til bursta og sópa. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7421 Timburverkendur
Timburverkandi við fúavörn, timburverkandi við þurrkun

7422 Húsgagnasmiðir
Barnavagnasmiður, beykir, húsgagnasmiður, innréttingasmiður, líkkistusmiður

7423 Vélatrésmiðir
Trésmiður við rennibekk

7424 Körfu- og burstagerðarmenn
Burstagerðarmaður, körfugerðarmaður, tágari

743 Sérhæft starfsfólk í textíl- og fataiðnaði
Sérhæft starfsfólk í textíl- og fataiðnaði og aðrir við skyld störf vinna náttúrlegar trefjar og framleiða þræði og garn, og
framleiða efni með því að vefa, prjóna og með öðrum hætti búa til fatnað og aðra vefnaðar- og loðskinnavöru eða
bólstra húsgögn.
Verkefnin felast venjulega í: að verka náttúruleg textíltrefjar, spinna, tvinna, flétta og snúa þráð og garn; að búa til
fataefni með því að vefa, prjóna eða með öðrum aðferðum; að sauma sérsniðinn fatnað; að taka þátt í framleiðslu
tilbúins fatnaðar; að búa til, breyta og gera við hluti úr loðskinni; að gera snið og merkja og sníða vefnað og svipuð
efni; að sauma vefnað og svipuð efni í höndum eða handstýrðum vélum; að bólstra húsgögn og búa til dýnur. Verk-
stjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

7431 Kembarar
Kembari, ullarflokkunarmaður

7432 Vefarar og prjónafólk
Netagerðarmaður, prjónakona við vélprjón, prjónamaður við vélprjón, spunakona, vefari

7433 Klæðskerar, kjólameistarar og hattarar
Hattari, hárkollumeistari, kjólameistari, klæðskeri, saumakona við sérsaum, skraddari

7434 Feldskerar
Feldskeri

7435 Sníðameistarar
Sniðagerðarmaður, sníðameistari

7436 Saumafólk og útsaumarar
Brúðugerðarmaður, saumakona við almenn saumastörf, seglagerðarmaður, tjaldgerðarmaður, útsaumari

7437 Bólstrarar
Bólstrari

744 Sérhæft starfsfólk í skinna- og leðuriðnaði og skógerð
Sérhæft starfsfólk í skinna- og leðuriðnaði og skógerð verka loðskinn til frekari notkunar, verka leður úr húðum og
skinni, búa til og gera við skófatnað og aðra hluti úr náttúrulegu leðri og gervileðri að undanskildum fötum, höttum og
hönskum, eða búa til hvers konar aðra vöru úr leðri og svipuðum efnum.
Verkefnin felast venjulega í: að verka loðskinn og gærur í höndum eða með einföldum handverkfærum til framleiðslu
á fatnaði og öðrum framleiðsluvörum; að búa til leður úr húð og skinnum; að búa til og gera við skófatnað og aðra hluti
úr leðri og svipuðum efnum, að undanskildum fötum, höttum og hönskum. Verkstjórn annarra starfsmanna getur falist
í starfssviðinu.

Störf í þessum klasa eru flokkuð í eftirfarandi starfaflokka:

7441 Sútarar, skinnverkendur og skinnasalar
Sútari, skinnasali

7442 Skósmiðir
Aktygjasmiður, skósmiður, söðlasmiður

749 Aðrir iðnaðarmenn og sérhæft iðnverkafólk ófl.a.
Aðrir iðnaðarmenn og sérhæft iðnverkafólk ófl.a. vinna við hvers kyns iðnað, annan en að ofan greinir.
Flokkurinn er fyrst og fremst hugsaður fyrir sérhæfða starfsmenn í handverksiðnaði ef ekki fást upplýsingar um
viðfangsefni eða verksvið viðkomandi. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokk:

7490 Aðrir iðnaðarmenn og sérhæft iðnverkafólk ófl.a.
Sérhæfur iðnverkamaður  ófl.a.


